ՀԻՄՆԱՎՈՐՈՒՄ

1․ Ընթացիկ իրավիճակը և իրավական ակտի ընդունման անհրաժեշտությունը․ 
Նախագծի ընդունումը պայմանավորված է Հայաստանի Հանրապետության կառավարության 2023 թվականի նոյեմբերի 30-ի «Հայաստանի Հանրապետության կառավարության «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ»-ի ծրագրում ընդգրկված դպրոցների ցանկը հաստատելու և ցանկում ընդգրկված դպրոցների համար սահմանված շինարարական աշխատանքների՝ կառուցման, վերակառուցման կամ հիմնանորոգման համար միջամտության աստիճանի ընտրության չափորոշիչները սահմանելու մասին» N2093-Ն որոշուման կատարման անհրաժեշտությամբ:
ՀՀ քաղաքաշինության կոմիտեի (այսուհետ՝ Կոմիտե) և «Գրիգորյան Շին» ՍՊԸ-ի միջև 2020 թվականի օգոստոսի 7-ին կնքվել է ՀՀ Արագածոտնի մարզի Լուսակն համայնքի միջնակարգ դպրոցի տիպային (մոդուլային) շենքի (այսուհետ՝ Օբյեկտ) կառուցման աշխատանքների կատարման N ՀՀՔԿ-ԲՄԱՇՁԲ-20/2 պետական գնման պայմանագիրը (այսուհետ՝ Պայմանագիր), որը 2025 թվականի հուլիսի 11-ից միակողմանիորեն լուծվել է՝ հիմք ընդունելով Հայաստանի Հանրապետության կառավարության 2025 թվականի հունիսի 20-ի «Գնման պայմանագրերը փոխադարձ համաձայնությամբ լուծելու և նոր գնման գործընթացների պայմանները սահմանելու մասին» N 817-Ա որոշումը:
Ելնելով վերոգրյալից ստեղծվել է Օբյեկտի կառուցման մնացորդային շինարարական աշխատանքների փաստագրման հանձնաժողով, որն իրականացրել է Օբյեկտի կառուցման անավարտ (մնացորդային) շինարարական աշխատանքների փաստագրման գործընթացը։ Մնացորդային շինարարական աշխատանքների իրականացումն օր առաջ չսկսելը կխոչնդոտի Հայաստանի Հանրապետության կառավարության 2023 թվականի նոյեմբերի 30-ի «Հայաստանի Հանրապետության կառավարության «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ»-ի ծրագրում ընդգրկված դպրոցների ցանկը հաստատելու և ցանկում ընդգրկված դպրոցների համար սահմանված շինարարական աշխատանքների՝ կառուցման, վերակառուցման կամ հիմնանորոգման համար միջամտության աստիճանի ընտրության չափորոշիչները սահմանելու մասին» N2093-Ն որոշուման կիրարկմանը։ 
Հաշվի առնելով ՀՀ վարչապետի 14/05/2025թ․ «Դպրոցաշինության և մանկապարտեզաշինության մշտադիտարկման միջգերատեսչական աշխատանքային խումբ ստեղծելու մասին» N 400-Ա որոշմամբ ստեղծված աշխատանքային խմբի նիստի արձանագրությամբ ներկայացված դիտարկումները, մասնավորապես՝ մինչև 2026 թվականը 300 դպրոցի և 500 մանկապարտեզի կառուցման տեսլականը, ինչպես նաև խնդրո առարկա բնակավայրերում հնարավոր սեղմ ժամկետներում նոր և բարենպաստ պայմաններով ուսումնական հաստատությունների կառուցման անհրաժեշտությունը՝ աշխատանքային խմբի մասնակիցների կողմից քննարկվեց լուծված պայմանագրերի մասով նոր կապալառուների հետ պայմանագրերը մեկ անձից գնման ընթացակարգով կնքելու անհրաժեշտությունը, ինչով պայմանավորված ՀՀ քաղաքաշինության կոմիտեի կողմից մեկնարկել է համապատասխան գնման գործընթաց: Գնման գործընթացի արդյունքում գնային հարցումներ են ուղարկվել երեք շինարարական կազմակերպությունների, որոնցից գնային առաջարկ է ներկայացվել միայն «Ավանգարդ շին» ՍՊԸ-ի կողմից: Գնումների մասին օրենսդրության պահանջներին համապատասխան վերջինիս ուղարկվել է գնման հրավերը՝ որակավորման չափանիշներով սահմանված: «Ավանգարդ շին» ՍՊԸ-ի կողմից 2025 թվականի հուլիսի 22-ին գնման ընթացակարգով սահմանված ժամկետի շրջանակում ներկայացվել է գնման հայտ: 
 Հաշվի առնելով, որ Օբյեկտի մնացորդային ծավալները ներառում են հիմնականում վերանորոգման աշխատանքներ, նպատակահարմար էր գնման հրավերով սահմանել որակավորման հնարավորինս մեղմ չափորոշիչներ, սակայն սխալմամբ գնման գործընթացի շրջանակում սահմանվել էր ավելի խիստ պայմաններ, որը սահմանափակել էր պոտենցիալ մասնակիցների շրջանակը: 
[bookmark: _GoBack]Պոտենցիալ մասնակիցների շրջանակի ընդլայնման նպատակով, ինչպես նաև հաշվի առնելով այն հանգամանքը, որ Օբյեկտը պետք է շահագործման հանձնվի 2025 թվականի սեպտեմբերին և որ ստեղծված իրավիճակում առաջնային է համարվում պետական կապիտալ շինարարական ծրագրերի հնարավորինս արագ ավարտելուն ուղղված գործուն քայլեր ձեռնարկելը, անհրաժեշտություն է առաջացել կազմակերպված որակավորման չափորոշիչների կիրառմամբ գնման ընթացակարգի պայմաններն ուժը կորցրած ճանաչել և կազմակերպել նոր գնման ընթացակարգ, մեղմացնելով որակավորման չափորոշիչները, մասնավորապես՝ որպես օբյեկտների կառուցման աշխատանքերի պատշաճ ձևով իրականացրած համանման (նմանատիպ) պայմանագիր,  նախատեսել նաև օբյեկտների վերակառուցման և վերանորոգման աշխատանքերի պատշաճ ձևով իրականացրած համանման (նմանատիպ) պայմանագիր:
2․ Առաջարկվող կարգավորումների բնույթը 
Ժամկետների սղությամբ և հրատապության հիմքով պայմանավորված, նախատեսվում է կազմակերպել այլ որակավորման չափորոշիչներին համապատասխան գնման ընթացակարգ՝ հրատապության հիմքով: 
3․ Նախագծի մշակման գործընթացում ներգրավված ինստիտուտները և անձինք 
Իրավական ակտի նախագիծը մշակվել է ՀՀ քաղաքաշինության կոմիտեի կողմից:
4․ Ակնկալվող արդյունքը
Ներկայացված որոշման Նախագծի ընդունման արդյունքում հնարավորություն կստեղծվի մինչև 2025 թվականի սեպտեմբեր ավարտին հասցնել Օբյեկտի շինարարական աշխատանքները և իրականացնել 2021-2026 թվականների Կառավարության ծրագիրը: 
5․ Նախագծի ընդունման առնչությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացումների կամ նվազեցումների վերաբերյալ 
Նախագիծը 2025 թվականի պետական բյուջեում լրացուցիչ ֆինանսական միջոցների անհրաժեշտություն չի առաջացնում։ 
6․ «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» 
Նախագիծն  անմիջապես բխում է ՀՀ կառավարության 2021-2026թթ․ ծրագրի «Քաղաքաշինության կոմիտե» բաժնի 18-րդ՝ «Վարչական, առողջապահական, մարզական, մշակութային և հանրակրթական նշանակության օբյեկտների շենքային պայմանների բարելավում» և ՀՀ կառավարության 2023 թվականի նոյեմբերի 30-ի «Հայաստանի Հանրապետության կառավարության «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ»-ի ծրագրում ընդգրկված դպրոցների ցանկը հաստատելու և ցանկում ընդգրկված դպրոցների համար սահմանված շինարարական աշխատանքների՝ կառուցման, վերակառուցման կամ հիմնանորոգման համար միջամտության աստիճանի ընտրության չափորոշիչները սահմանելու մասին» N2093-Ն որոշուման կատարման անհրաժեշտության նպատակներից։
